
ព័ត៌មាននៃការត្រលប់ទៅសាលារៀនវិញសម្រាប់គ្រួសារនិងបុគ្គលិក
គោលបំណងនៃការផ្ញើក្រដាសនេះទៅគឺដើម្បីប្រាប់ពីពេលដែលសិស្សឬបុគ្គលិកអាចវិលត្រឡប់ទៅសាលារៀនវិញបន្ទាប់ពីមានករណីសង្ស័យឬការបញ្ជាក់ថា អ្នកមានផ្ទុកជំងឺខូវីដ១៩ (COVID-19)។ អ្នកទទួលព័ត៌មាននេះ ដោយសារតែ៖
[bookmark: Check1]|_|  អ្នកឬកូនរបស់អ្នកមានជំងឺខូវីដ១៩ (COVID-19) ដោយមានការបញ្ជាក់ពីលទ្ធផលតេស្តពីមន្ទីរពិសោធន៍។
[bookmark: Check2]|_|  អ្នកឬកូនរបស់អ្នកត្រូវបានគេស្គាល់ថា ជាមនុស្សជិតស្និទ្ធជាមួយនរណាម្នាក់ដែលមានផ្ទុកខូវីដ១៩ (COVID-19) ។
[bookmark: Check3]|_|  អ្នកឬកូនរបស់អ្នកមានរោគសញ្ញាជំងឺខូវីដ។​

តើពេលណាខ្ញុំអាចត្រលប់ទៅសាលារៀនវិញបន្ទាប់ពីការដាក់ឱ្យនៅដាច់ពីគេ ​(ការឃុំខ្លួន) ដោយសារតែការសង្ស័យថា មានឬការបញ្ជាក់ថា មានផ្ទុកជំងឺខូវីដ១៩(COVID-19)?
កាលបរិច្ឆេទដែលសិស្សឬបុគ្គលិកអាចត្រឡប់ទៅសាលារៀនបានត្រូវកំណត់ដោយ៖
· ប្រសិនបើពួកគេត្រូវបានគេអះអាងឬសង្ស័យថាមានជំងឺខូវីដ១៩ (COVID-19) ឬមានការទាក់ទងជិតស្និទ្ធជាមួយនរណាម្នាក់ដែលមានជំងឺខូវីដ១៩ (COVID-19) និង
· ប្រសិនបើពួកគេមានឬមិនមានរោគសញ្ញានិង
· ប្រសិនបើរោគសញ្ញារបស់ពួកគេបានធូរស្បើយឡើង, ប្រសិនបើពួកគេពិតជាមានចេញរោគសញ្ញា
និយមន័យនៃការបញ្ជាក់ថាមានខូវីដ១៩, ការសង្ស័យថាមានខូវីដ១៩, និងការទាក់ទងជិតស្និទ្ធមានដូចខាងក្រោម។

តើនៅពេលណាទើបអ្នកដែលបានបញ្ជាក់ថាមានខូវីដ១៩ (COVID-19) អាចត្រឡប់ទៅសាលារៀនវិញ?
អ្នកដែលបានបញ្ជាក់ថាមានជំងឺខូវីដ១៩៖ គឺជាមនុស្សម្នាក់ (មានឬគ្មានរោគសញ្ញា) ដែលទទួលបានលទ្ធផលវិជ្ជមានពីការធ្វើតេស្តនៅមន្ទីរពិសោធន៍ខូវីដ១៩ ។

នរណាម្នាក់ដែលមានរោគសញ្ញានិងត្រូវបានបញ្ជាក់ថាមានជំងឺខូវីដ១៩គួរតែស្នាក់នៅក្នុងផ្ទះនិងនៅឲ្យឆ្ងាយពីអ្នកដទៃ៖
· យ៉ាងហោចណាស់១០ថ្ងៃចាប់ពីថ្ងៃដែលចេញរោគសញ្ញា
· និង ២៤ម៉ោងបន្ទាប់ពីឈប់គ្រុនក្តៅ(ដោយមិនប្រើថ្នាំគ្រុនក្តៅ)
· និង អាការៈ(រោគសញ្ញា)បានធូរស្បើយ។​

អ្នកដែលធ្វើតេស្តវិជ្ជមានសម្រាប់ជំងឺខូវីដ១៩ ប៉ុន្តែមិនដែលមានរោគសញ្ញាគួរតែស្នាក់នៅក្នុងផ្ទះនិងនៅឲ្យឆ្ងាយពីអ្នកដទៃយ៉ាងហោចណាស់ឲ្យបាន ១០ថ្ងៃបន្ទាប់ពីថ្ងៃដែលធ្វើតេសវិជ្ជមានដំបូងគេ។

គេមិនមានថ្នាំព្យាបាលជំងឺខូវីដ១៩ (COVID-19)ឡើយ។ មនុស្សភាគច្រើនដែលមានអាការៈខូវីដ១៩កម្រិតស្រាលនឹងធូស្បើយរដោយខ្លួនឯង។ ផឹកទឹកឱ្យបានច្រើន សម្រាក និងប្រើថ្នាំបំបាត់ការឈឺចុកចាប់និងថ្នាំក្តៅខ្លួន។ នៅឲ្យឆ្ងាយពីមនុស្សដែលនៅក្នុងផ្ទះតាមដែលអាចធ្វើទៅបាន។ មនុស្ស ខ្លះអាចត្រូវការការមើលថែទាំសុខភាពឬការសម្រាកព្យាបាលនៅមន្ទីរពេទ្យដោយសារជំងឺខូវីដ COVID-19 ធ្ងន់ធ្ងរ។ ស្វែងយល់បន្ថែមអំពីរបៀប ថែទាំខ្លួនអ្នកឬអ្នកដទៃទៀតពីការឆ្លងជំងឺខូវីដ១៩​តាមគេហទំព័រ៖ www.kingcounty.gov/covid/self-care

ពិភាក្សាជាមួយគ្រូពេទ្យរបស់អ្នកសម្រាប់ព័ត៌មានបន្ថែមឬទាក់ទងមកមជ្ឈមណ្ឌលទូរស័ព្ទតំបន់ឃីងខោនធីស្តីអំពីខូវីដ១៩ ចន្លោះម៉ោង ៨ព្រឹកដល់ ៧ល្ងាច តាមរយៈលេខ 206-477-3977។ មានអ្នកបកប្រែភាសា។

តើពេលណាទើបអ្នកដែលត្រូវបានគេសង្ស័យថា មានខូវីដ១៩ (COVID-19) អាចត្រឡប់ទៅសាលារៀនវិញបាន?
អ្នកដែលគេសង្ស័យថា មានផ្ទុកជំងឺខូវីដ១៩ (COVID-19)៖ គឺជាជាមនុស្សដែលបង្ហាញរោគសញ្ញាជំងឺខូវីដ១៩ ហើយមិនទាន់បានធ្វើតេស្តឬកំពុងរង់ចាំលទ្ធ ផលតេស្ត។

អ្នកដែលមានរោគសញ្ញាហើយមិនទាន់បានធ្វើតេស្តគួរតែស្នាក់នៅក្នុងផ្ទះនិងឆ្ងាយពីអ្នកដទៃទៀត៖
· យ៉ាងហោចណាស់១០ថ្ងៃចាប់ពីថ្ងៃដែលចេញរោគសញ្ញា
· និង២៤ម៉ោងបន្ទាប់ពីឈប់គ្រុនក្តៅ (ដោយមិនប្រើថ្នាំគ្រុនក្តៅ)
· និងអាការៈ (រោគសញ្ញា) បានធូរស្បើយ។

អ្នកដែលមានរោគសញ្ញា ហើយត្រូវទទួលបានលទ្ធផលតេស្តអវិជ្ជមាន អាចត្រឡប់មកវិញបន្ទាប់ពី៖
· ២៤ម៉ោងបន្ទាប់ពីឈប់គ្រុនក្តៅ (ដោយមិនប្រើថ្នាំគ្រុនក្តៅ)
· និងអាការៈ (រោគសញ្ញា) ផ្សេងទៀតបានធូរស្បើយ។

សម្រាប់បញ្ជីទីតាំងដែលផ្តល់ការធ្វើតេស្តខូវីដ១៩ដោយឥតគិតថ្លៃ ដោយមិនគិតពីស្ថានភាពអន្តោប្រវេសន៍ឬការធានារ៉ាប់រងសុខភាព សូមចូលទៅកាន់៖ www.kingcounty.gov/covid/testing។ ទូរស័ព្ទទៅមជ្ឈមណ្ឌលទូរស័ព្ទតំបន់ឃីងខោនធីទាក់ទងនឹងខូវីដ១៩ ចន្លោះពីម៉ោង ៨ព្រឹកដល់ម៉ោង ៧ល្ងាចតាមលេខ 206-477-3977 ដើម្បីឲ្យពួកគេជួយអ្នកស្វែងរកកន្លែងធ្វើតេស្ត។ មានអ្នកបកប្រែភាសា។

សម្រាប់ព័ត៌មានបន្ថែមអំពីអ្វីដែលអ្នកត្រូវធ្វើប្រសិនបើអ្នកមានរោគសញ្ញាជំងឺខូវីដ១៩ សូមចូលទៅកាន់គេហទំព័រ៖ www.kingcounty.gov/covid។ 

តើពេលណាទើបអ្នកដែលបានទាក់ទងជិតស្និទ្ធជាមួយអ្នកដែលមានជំងឺខូវីដ១៩អាចត្រឡប់ទៅសាលារៀនវិញ?
ការទាក់ទងជិតស្និទ្ធ៖ រាប់បញ្ចូលអ្នកណាម្នាក់ដែលមានលក្ខខណ្ឌមួយឬច្រើនដូចខាងក្រោម៖
· ស្ថិតនៅក្នុងចម្ងាយចន្លោះ ៦ ហ្វីត (២ ម៉ែត្រ) ជាមួយនឹងអ្នកដែលបានបញ្ជាក់ថាមានជំងឺខូវីដ១៩ក្នុងរយៈពេលយ៉ាងហោចណាស់ ១៥នាទី។ 
· រស់នៅក្នុងផ្ទះជាមួយអ្ន​កដែលមានជំងឺខូវីដ១៩
· មើលថែអ្នកដែលមានជំងឺខូវីដ១៩
· ធ្លាប់បានប៉ះជាមួយនឹងទឹកមាត់ឬសារធាតុពីខ្លួនអ្នកដែលមានជំងឺខូវីដ១៩ (ឧទាហរណ៍ៈត្រូវបានគេក្អកដាក់, ថើប, ប្រើរបស់ប្រើប្រាស់រួមគ្នា ។ល។)

និយមន័យនៃការទាក់ទងជិតស្និទ្ធនេះនៅតែត្រូវបានអនុវត្តទោះបីជាអ្នកដែលមានជំងឺខូវីដ១៩នោះឬអ្នកដទៃពាក់របាំងមុខដែលធ្វើពីសាច់ក្រណាត់ឬពាក់ម៉ាស់ហើយក៏ដោយ។​
 
នរណាម្នាក់ដែលបានទាក់ទងជិតស្និទ្ធជាមួយអ្នកដែលមានជំងឺខូវីដ១៩ គួរស្ថិតនៅក្នុងផ្ទះនិងនៅឆ្ងាយពីអ្នកដទៃ៖
· ១៤ ថ្ងៃចាប់ពីថ្ងៃចុងក្រោយដែលពួកគេបាននៅជិតអ្នកដែលមានជំងឺខូវីដ១៩ 
· តាមដានមើលរោគសញ្ញាគ្រុនក្តៅ ក្អក ដង្ហើមខ្លី និងរោគសញ្ញាខូវីដ១៩ផ្សេងៗទៀត 

អ្នកដែលមានការទាក់ទងជិតស្និទ្ធជាមួយអ្នកកើតខូវីដ១៩គួរតែធ្វើតេស្តរកមើលជំងឺខូវីដ១៩ (COVID-19) ក្រោយ៤៨ម៉ោងគិតចាប់ពីថ្ងៃដែលបានឆ្លងរោគ។ ទូរស័ព្ទទៅគ្រូពេទ្យរបស់អ្នកដើម្បីធ្វើតេស្តឬទៅកន្លែងធ្វើតេស្តឥតគិតថ្លៃ៖ www.kingcounty.gov/covid/testing។

ប្រាប់សាលារបស់អ្នកអោយបានឆាប់បំផុតប្រសិនបើអ្នកឬនរណាម្នាក់នៅក្នុងគ្រួសាររបស់អ្នកធ្វើតេស្តវិជ្ជមានជំងឺខូវីដ១៩ (COVID-19)។ ប្រសិនបើ លទ្ធផលតេស្តគឺអវិជ្ជមាន អ្នកដែលមានទំនាក់ទំនងជិតស្និទ្ធជាមួយអ្នកមានជំងឺខូវីដ១៩នៅតែត្រូវឃុំខ្លួន១៤ថ្ងៃបន្ទាប់ពីថ្ងៃដែលបានឆ្លងរោគ។ ការធ្វើតេស្តអវិជ្ជមាន មិនមែនមានន័យថា មនុស្សនោះមិនមានជំងឺខូវីដ១៩ទេ។ លទ្ធផលនៃការធ្វើតេស្តគ្រាន់តែមានន័យថា ពួកគេមិនមានជំងឺខូវីដ១៩នៅពេលដែលធ្វើតេស្តតែប៉ុណ្ណោះ ហើយពួកគេគួរតែតាមដានមើលរោគសញ្ញាបន្តទៀត។

សម្រាប់ព័ត៌មានបន្ថែមអំពីអ្វីដែលអ្នកត្រូវធ្វើប្រសិនបើអ្នកបានទាក់ទងជិតស្និទ្ធជាមួយអ្នកមានជំងឺខូវីដ១៩ សូមចូលទៅកាន់៖www.kingcounty.gov/covid. 

